
Azərbaycan Respublikası Elm və 7əhsil 1azirliyi 

Azərbaycan 7exnologiya 
8niversiteti 

aşa÷ıda adları J|stərilən YaNant Yəzifələrin 
tXtXlması üoün

MÜSABİQƏ ELAN EDİR 
- “İdarəetmə” kafedrası – kafedra müdiri
- “Xarici dillər” kafedrası – kafedra müdiri
Sənədlərin təqdim olunması bu elan dərc edildiyi tarixdən 1 ay müd-

dətindədir.
Müsabiqədə iştirak etmək üçün sənədlər Azərbaycan Respublikası 

Təhsil Nazirliyinin 5 fevral 2018-ci il tarixli F-100 nömrəli “Ali təhsil 
müəssisələrində kafedra müdiri, dekan və dekan müavini vəzifələrinin 
tutulması qaydaları”nın tətbiqi barədə əmrə uyğun elan olunduğu gün-
dən başlayaraq 1 ay müddətində qəbul edilir.

Sənədlər təlimata uyğun olaraq rektorun adına yazılmış ərizə ilə bir-
likdə aşağıdakı ünvana təqdim edilməlidir. 

Əlaqə telefonu– 022-257-5�-29.
Ünvan– AZ 2011, Gəncə şəhəri, Ş.İ.Xətai prospekti 103.

R E K T O R L U Q

“Azərbaycan Xəzər  
Dəniz Gəmiçiliyi”  

Qapalı Səhmdar Cəmiyyəti 
$6&2�nXn tabHliyindəNi idarələrə 
tələb RlXnan F09�nin �JHyimlərin� 

satın alınması məqsədilə 

MÜSABİQƏ ELAN EDİR
Müsabiqədə iştirak etmək istəyən şəxs-

lər ZZZ.asco.az səhifəsinə daxil olmaqla 
elanlar bölməsindən əlavə sənədləri və ətraf-
lı məlumat əldə edə bilərlər. Müraciət üçün 
son müddət 2024-cü il noyabrın 7-si saat 
17.00-dəkdir.

Sənədlər Azərbaycan dilində, 2 nüsxədə 
(əsli və surəti) tərtib olunmalıdır (xarici dil-
dəki tender təklifləri Azərbaycan dilinə tər-
cümə edilməlidir).

Göstərilən vaxtdan gec təqdim olunan 
zərflər açılmadan geri qaytarılacaqdır.

Əlaqə telefonu– (012) 404-37-00, daxili: 
12�3.

Ünvan– Bakı şəhəri, Mikayıl Useynov 
küçəsi 2.

*eniş bilikli alim,  
təcrübəli pedaqoq

665ø məNanında məşhXr tibb SrRfHssRrX RlmXş sRydaşımızın yXbilHyinə
Ryazan fundamental otorinolarinqologiya məktəbinin banisi Abas Mehdi 

oğlu 7alışinski Ryazan şəhərində ilk /OR əməliyyatları, o cümlədən onkoloMi 
əməliyyatlar icra edən otorinolarinqologiya klinikasının yaradıcısıdır. 
O, Sovet İttifaqında ilk dəfə olaraq ambulator əməliyyatlar üçün ümumi 
anesteziya üsulunu praktikada tətbiq etmiş, hələ də istifadə olunan və onun 
adını daşıyan ağız dilatatoru işləyib hazırlamışdır. Onun bu yeniliyi patentə 
layiq görülmüşdür. Professor A.7alışinski xoruldamanın cərrahi müalicə 
üsulunu işləyib hazırlamışdır. SSRİ-də ilk belə əməliyyat məhz 1967-ci ildə 
Ryazanda həyata keçirilmişdir. 

Talış xanlarının nəslindən olan Abas 
Mehdi oğlu Talışinski 1924-cü il sentyabr 
15-də Azərbaycanın Lənkəran şəhərində 
doğulmuşdur. O, Azərbaycan Tibb İnsti-
tutunun pediatriya fakultəsini sürətlənmiş 
təhsillə bitirdikdən sonra 1944-cü ildə 
hərbi xidmətə çağrılmışdır. Belarusiyanın, 
Polşanın faşistlərdən azad olunmasındakı 
döyüşlərdə iştirak etmişdir. gz döyüş yo-
luna Belarusiya Cəbhəsi tərkibindəki ar-
tilleriya polkunda baş həkim vəzifəsində 
başlamışdır. 

9 May Qələbə gününü tibbi xidmət 

mayoru kimi Almaniyada qarşılamışdır. O, 
1945-ci ildə Berlində tarixi Qələbə paradı-
nın iştirakçısı olmuşdur. 

1947-ci ildə Sovet ordusu sıralarından 
tərxis olunduqdan sonra Bakıya qayıtmış 
və 1950-ci ilə qədər Azərbaycan Elmi- 
Tədqiqat İnstitutunun otorinolarinqologiya 
şöbəsində ordinator vəzifəsində işləmişdir. 
Sonra N.İ.Piraqov adına İkinci Moskva 
Tibb İnstitutunun LOR xəstəlikləri klinika-
sında klinik ordinaturada, 1953-cü ildən isə 
bu xəstəxananın bazasında aspiranturada 
oxumuşdur. 

Bu dövrdə A.M.Talışinski qulaq pato-
logiyası və onun cərrahi müalicəsində no-
vokain ilə yerli ağrısızlaşdırma məsələləri 
üzərində ciddi və səmərəli iş görmüşdür. 
Bu, hər şeydən əvvəl, orta qulaqda əmə-
liyyat, mastoidektomiya zamanı lazım olan 
məməyəbənzər çıxıntının, boyun kələfinin, 
arxa qulaq sinirinin, xarici qulaq keçəcəyi-
nin divarlarının keyləşdirilməsinə aiddir. 
Bu böyük işin yekunu kimi 1954-cü ildə 
“Klinik-anatomik şərhdə qulaq cərrahiyyə-
sində ağrısızlaşdırma məsələləri” mövzu-
sunda namizədlik dissertasiyasını müdafiə 
etmişdir. 

1955-ci ildə Abas Talişinski müsabiqə 
yolu ilə assistent, 1958-ci ildə akademik 
İ.P.Pavlov adına Ryazan Tibb İnstitutunun 
otorinolarinqologiya kafedrasının dosenti 
seçilir. Yüksək tibbi fəallığı, səmərəli elmi 
və tərbiyəvi fəaliyyəti onun 19�4-cü ildə 
qulaq, burun və boğaz xəstəlikləri kafedra-

sına müdir seçilməsi üçün əsas olmuşdur. 
Kafedra müdiri vəzifəsində o, 25 il müd-
dətində – 1989-cu ilə qədər, 1984-2004-cü 
illər arasında isə Ryazan Dövlət Tibb Uni-
versitetinin LOR xəstəlikləri klinikasında 
professor-məsləhətçi işləmişdir. 

19�4-cü ildə onun “Əsas otorinola-
rinqoloji operasiyalar zamanı müxtəlif 
ağrısızlaşdırma növlərinin müqayisəvi qiy-
mətləndirilməsi” mövzusunda doktorluq 
dissertasiyasının müvə൵əqiyyətlə müda-
fiəsi olmuşdur (elmi konsultant – professor 
B.S.Preobrajenski). 

Bu fundamental əsərdə A.M.Talışinski 
heyvanlar üzərində eksperimental tədqiqat-
lar və klinikadakı operasiya materialları 
əsasında LOR cərrahi əməliyyatlar zama-
nı ümumi ağrısızlaşdırmanın vacibliyini 
və zəruriliyini göstərmişdir. 19��-cı ildə  
A.M.Talışinskiyə SSRİ AAT tibb elmləri 
doktoru elmi dərəcəsi, 19�7-ci ildə isə pro-
fessor adı verilmişdir. 

A.M.Talışinski, faktiki olaraq Ryazan-
da otorinolarinqoloji məktəbin yaradıcı-
sıdır. O, ilk dəfə olaraq LOR cərrahiyyəsi 
zamanı endotraxeal insuflyasion narkozu 
tətbiq etmişdir. Professor Talışinski xorul-
tu və yuxuda obstruktiv apnoe sindromlu 
xəstələrin müalicəsində orijinal cərrahi me-
tod təklif etmişdir. Onun rəhbərliyi altın-
da 19�7-ci ildə kafedranın gənc assistenti  
İ.V.Yeliseyev SSRİ-də ilk dəfə olaraq 
nasazlığın müalicəsində uğurlu cərra-
hi əməliyyat tətbiq etmişdir. Professor  
A.M.Talışinskinin səyi ilə Ryazan şəhə-
rində N.A.Semaşko adına xəstəxananın 
bazasında sonralar belə patologiyası olan 
xəstələrin müalicəsində mərkəz yaradıl-
mışdır. 

Kafedrada oxuyan tələbələr və əlavə 
professional təhsil mərhələlərində ixtisas 
artıran praktik həkimlər üçün klinikanın 
əməkdaşlarının müxtəlif LOR patologiyası 
olan xəstələrin müalicəsinin klinik müşa-
hidələrini əks etdirən makropreparatlardan 
ibarət nadir muzey yaradılmışdır. 

Professor A.M.Talışinski “İntubasiya-

nın və endotraxeal narkozun tarixi” monoq-
rafiyasının müəllifidir. Bu sahədə özünün 
professional təcrübəsini və nailiyyətlərini 
o 87 elmi əsərdə nəşr etdirmişdir� o dörd 
ixtiraya, o cümlədən endotraxeal narkoz 
altında tonzillektomiya etmək üçün ağız-
genişləndiriciyə müəlliflik şəhadətnaməsi 
almışdır. 

A.M.Talışinski prinsipial və tələbkar 
rəhbər, hamıya qarşı qayğıkeş, yüksək eru-
disiyalı alim və təcrübəli pedaqoq olmuş-
dur. O səxavətlə öz böyük professional təc-
rübəsini praktik həkimlərə verərdi və daim 
gənclər ilə biliyini bölüşdürərdi. Onun 
rəhbərliyi altında doqquz nəfər namizədlik 
dissertasiyasını müdafiə etmişdir. 

O, professional əhatədə layiqli hör-
mətə malik olmuşdur: “Vestnik otorino-
larinqologii” mərkəzi jurnalının redaksiya 
şurasının üzvü olmuş, otorinolarinqoloq-
ların ümumrusiya və Moskva elmi-praktik 
cəmiyyətinin idarə heyətini təmsil etmiş, 
otorinolarinqoloqların Ryazan vilayət el-
mi-praktik cəmiyyətinə rəhbərlik etmişdir. 

Bütün həyatını, o, otorinolarinqologi-
yaya həsr etmişdir. Abas müəllim Ümu-
mittifaq səviyyəsində, eləcə də Rusiyada 
sayılıb-seçilən alim, klinisist, cərrah və pe-
daqoq olmuşdur. 

Abas Talişinskinin şərəfli döyüş və 
əmək yolu dövlət və hökumət tərəfindən 
layiqincə qiymətləndirilmişdir. “Vətən 
qarşısında xidmətlərinə görə”, “Vətən mü-
haribəsi”, “Qızıl Ulduz” (II dərəcəli) or-
denləri, “İgidliyə görə”, “Berlinin alınma-
sına görə”, “1941–1945-ci illərdə Böyük 
Vətən Müharibəsində Almaniya Üzərində 
Qələbəyə görə”, “Georgi -ukov” medalla-
rı, həmçinin 1941–1945-ci illərdə Böyük 
Vətən Müharibəsində Qələbənin altı il-
dönümünə görə yubiley medalları, habelə 
“Səhiyyə Əlaçısı” fəxri nişanı ilə təltif 
olunmuşdur. N.A.Semaşko adına xəstəxa-
nanın professor A.M.Talışinskinin işlədiyi 
korpuslarının birində onun şərəfinə 2020-
ci ildə xatirə lövhəsi vurulmuşdur. 

A.M.Talışinski Ryazanda 23 oktyabr 
2005-ci ildə 81 yaşında vəfat etmiş və Bakı 
şəhərindəki Yasamal qəbiristanlığında dəfn 
olunmuşdur. Abas müəllimin əziz xatirə-
si onu yaxından tanıyanlarının, qədirbilən 
həmkarlarının yadından heç vaxt çıxmaya-
caqdır.

Semaşko adına xəstəxanada professor  
Abas Mehdi oğlu 7alışinskiyə xatirə lövhəsi qoyulmuşdur

Abas 7alışinski – 100

*imnaziada komandamız 
Vətənə qələbə ilə qayıtdı

��� məNtəblimiz �� mHdal qazanıb

Bəhreynin paytaxtı Manama şəhərində təşkil edilmiş *imnaziada 
İdman Oyunlarında uğurla çıxış edən Azərbaycan idmançıları Vətənə 
qayıdıblar. Komandanı Heydər Əliyev Beynəlxalq Aeroportunda media 
nümayəndələri, azarkeşlər və idmançıların yaxınları coşqu ilə qarşılayıblar.

-urnalistlərə müsahibə verən Gənclər 
və İdman Nazirliyinin sektor müdiri Elvin 
Zeynallı  XX Gimnaziada İdman Oyunla-
rında komandamızın uğurla çıxış etdiyini 
bildirdi. O qeyd etdi ki, yığmamızı təmsil 
edən 1�0 idmançı 81 medal qazanıb ki, bu 
da yaxşı nəticədir:

– Komandamızın üzvləri uğurla çıxış 
etdilər. Onlar həm də bu yarışda böyük 
təcrübə qazandılar. İştirakçılardan yaşca ən 
kiçiyi 2011-ci il təvəllüdlü Paşam Əlizadə, 
böyüyü isə paraüzgüçü Nurcan Rüstəmli 

idi. Onlar hələ gəncdirlər və böyük pers-
pektivləri var. Ümid edirik ki, idmançıla-
rımız gələcəkdə daha nüfuzlu yarışlarda 
yüksək nəticələr əldə edəcəklər. 

Boks Federasiyasının Veteran və 
dempionlar Komitəsinin sədri Şahin 
İmranov boksçularımızın ölkəmizi la-
yiqincə təmsil etdiklərini bildirdi: 

– Boksda bir qədər durğunluq var idi. 
Olimpiya Oyunlarında komandadan daha 
yüksək nəticələr gözləyirdik. Hazırda gənc 
boksçulardan ibarət Azərbaycan milli ko-

mandası dünya birinciliyində uğurla çıxış 
edir. 5 boksçumuz artıq yarımfinaldadır.  
Gimnaziadada boksçularımız 18 medal 
qazanaraq, komanda hesabında birinci yeri 
tutublar. Yeniyetmə və gənc boksçularımız-
dan gələcəkdə daha yüksək nəticələr gözlə-
yirik. Atletlərimizin hazırlığı ilə bağlı Boks 
Federasiyası bütün tədbirləri görür.

Cüdo üzrə yeniyetmə oğlanlardan 
ibarət Azərbaycan millisinin baş məşqçi-
si Rüstəm Alimli son illər yeniyetmələr-
dən ibarət komandanın nüfuzlu yarış-
larda çıxışını lider kimi başa vurduğunu 
bildirdi:

– Bu yarışda da yaxşı çıxış etdik. Düz-
dür, daha çox medal qazana bilərdik. Cü-
doçularımız oyunları 2 qızıl, 4 gümüş və 7 
bürünc medalla başa vurdular. Azərbaycan 
yığması medal əyarına görə ümumi hesab-
da 2-ci, oğlanlar arasında birinci yeri tutdu. 
Qızıl medalları Məhəmməd Rüstəmli (50 
kq) və Məhəmməd Ağakişiyev (73 kq) qa-
zandılar. 90 kiloqramdan yuxarı çəki dərə-

cəsində Sübhan Axundov və Əli Hümbə-
tovdan (�� kq) da qızıl medal gözləyirdik. 
Onlar 3-cü yeri tutdular. Bu yarış idmançı-
larımıza zəngin təcrübə qazandırdı.

Məşqçi növbəti ildə yığmamızı Dün-
ya, Avropa birincilikləri, Avropa *ənc-
lər Olimpiya Festivalı və MDB Oyunları 
kimi məsuliyyətli yarışların gözlədiyini 
vurğuladı:

– MDB Oyunları gələn il Azərbaycan-
da keçiriləcək. Üzərimizə düşən məsuliy-
yəti dərk edirik. Çalışacağıq ki, əvvəlki 

yarışlardan da yaxşı nəticə əldə edək.
Güləş komandamız da gimnaziadada 

uğurla çıxış edib. Bəhreynə yollanan 28 id-
mançıdan 24-ü medal qazanıb. 

<eniyetmələrdən ibarət sərbəst güləş 
üzrə millinin böyük məşqçisi Əskərxan 
1ovruzov yığmanın yaxşı formada oldu-
ğunu dedi:

– İlboyu Avropa və Dünya çempionat-
larına yaxşı hazırlaşdığımız üçün güləşçilər 
yaxşı formada idilər. Komandamız daha 
çox qızıl medal əldə edə bilərdi. Yunan-Ro-
ma güləşində 7 final var idi. Finallardan 
yalnız 110 kiloqram çəkidə qızıl medal ala 
bildik. Qadın güləşində 4 təmsilçimiz var 
idi. Onlar 1-i qızıl medal olmaqla 3 müka-
fat qazandılar.  

 Qadın güləşi üzrə yığmanın üzvü Esra 
Məmmədli yarışda qızıl medal qazanmağı 
qarşıya məqsəd qoyduğunu dedi:

– Hazırlığımız yüksək formada idi. Qı-
zıl medalı hədəfləmişdim. Amma gümüş 
mükafat da pis nəticə deyil. Bəzi səhvlərim 
oldu. Onların üzərində çalışacağam. Məşq-
çim Solmaz Adilovaya minnətdarlığımı 
bildirirəm. Üzərimdə böyük əziyyəti olub. 
Gələcəkdə daha böyük yarışlarda yüksək 
nəticə göstərmək istəyirəm. 

<unan-Roma güləşi üzrə gimnazia-

danın qızıl medalçısı Mikayıl İsmayılov 
(110 kq) beynəlxalq arenada qələbə qa-
zanmağın möhtəşəm hiss olduğunu dedi: 

– Bundan əvvəl Avropa və Dünya çem-
pionatlarının mükafatlarını əldə etmişəm. 
Amma heç vaxt Vətənə qızıl medalla qa-
yıtmamışdım. Final görüşündə yalnız qalib 
gəlməyi düşünürdüm. Hakim haqsızlığına 
baxmayaraq, qızıl medala layiq görüldüm. 

Qeyd edək ki, Azərbaycan yarışda ae-
robika, bədii və idman gimnastikası, bad-
minton, boks, kamandan oxatma, güləş, 
tennis, taekvondo, stolüstü tennis, qılın-
coynatma, şahmat, cüdo, paracüdo, üzgü-
çülük və paraüzgüçülük üzrə 1�0 idmançı 
ilə təmsil olunub. Komandamız yarışı 2�-sı 
qızıl, 2�-sı gümüş, 29-u bürünc olmaqla, 
ümumilikdə 81 medalla başa vurub.

